
Журам шинэчлэн батлах тухай

[bookmark: _Hlk191455279][bookmark: _Hlk191455441][bookmark: _Hlk188433346]Монгол Улсын яамны эрх зүйн байдлын тухай хуулийн 8 дугаар зүйлийн 8.5 дахь хэсэг, Захиргааны ерөнхий хуулийн 64 дүгээр зүйлийн 64.1 дэх хэсэг, Нийтийн мэдээллийн ил тод байдлын тухай хуулийн 29 дүгээр зүйлийн 29.3 дахь хэсгийг тус тус үндэслэн ТУШААХ нь:
1.“Нийтийн мэдээллийн систем үүсгэхийн өмнө зөвлөмж, дүгнэлт гаргах журам”-ыг хавсралт ёсоор шинэчлэн баталсугай.
2.Журмын хэрэгжилтийг хангахад мэргэжил арга зүй, удирдлагаар ханган ажиллахыг Цахим хөгжил, инновац, харилцаа холбооны яамны Төрийн нарийн бичгийн дарга /Ч.Золбаяр/-д даалгасугай. 
3.Энэ тушаал батлагдсантай холбогдуулан Цахим хөгжил, харилцаа холбооны сайдын 2022 оны 05  дугаар сарын 02-ны өдрийн А/18 дугаар тушаалыг хүчингүй болсонд тооцсугай.




					Э.БАТШУГАР















Цахим хөгжил, инновац, харилцаа холбооны сайдын 2025 оны .... дугаар сарын ....-ны өдрийн ..... дугаар тушаалын хавсралт
 
НИЙТИЙН МЭДЭЭЛЛИЙН СИСТЕМ ҮҮСГЭХИЙН ӨМНӨ 
ЗӨВЛӨМЖ, ДҮГНЭЛТ ГАРГАХ ЖУРАМ

[bookmark: _Hlk188457912]Нэг. Нийтлэг үндэслэл
[bookmark: _Hlk188522146][bookmark: _Hlk164938725]1.1.Энэхүү журмаар Нийтийн мэдээллийн ил тод байдлын тухай хуулийн 6.1-т заасан нийтийн мэдээлэл хариуцагч /цаашид “мэдээлэл хариуцагч” гэх/-аас нийтийн мэдээллийн систем /цаашид “мэдээллийн систем” гэх/ үүсгэх талаар мэдээлэл ирүүлэх, мэдээлэлд дүн шинжилгээ хийж зөвлөмж, дүгнэлт гаргахтай холбогдсон харилцааг зохицуулна. 
Тайлбар: Нийтийн мэдээллийн систем үүсгэх гэдэгт мэдээлэл хариуцагч нь улсын төсвийн хөрөнгө оруулалт болон Засгийн газрын шугамаар авч, ашиглаж байгаа хөнгөлөлттэй зээл болон буцалтгүй тусламжийн хөрөнгөөр хэрэгжих Нийтийн мэдээллийн ил тод байдлын тухай хуулийн  18 дугаар зүйлийн 18.2-т заасан системийг шинээр хөгжүүлэх, системд нэмэлт, өөрчлөлт оруулах тохиолдлыг ойлгоно.
1.2.Мэдээллийн системд зөвлөмж, дүгнэлт гаргах үйл ажиллагааг мэдээллийн системийн бүртгэл, зөвлөмж, дүгнэлтийн систем “system.gov.mn” /цаашид “систем” гэх/-ийг ашиглан гүйцэтгэнэ.
1.3.Энэ журмын 1.2-т заасан системийн хэвийн найдвартай, тасралтгүй, аюулгүй ажиллагааг Үндэсний дата төв Улсын төсөвт үйлдвэрийн газар хариуцан ажиллана.
1.4.Зөвлөмж, дүгнэлт гаргуулсан мэдээллийн системд өөрчлөлт, шинэчлэлт орсон, шинэ модуль, функц нэмэгдсэн тохиолдолд дахин зөвлөмж, дүгнэлт гаргуулж болно.
[bookmark: _Hlk188457920]Хоёр.Хүсэлт илгээх,
хүлээн авах 
 2.1.Мэдээлэл хариуцагч мэдээллийн системд зөвлөмж, дүгнэлт авах хүсэлт /цаашид “хүсэлт” гэх/-ийг зөвлөмж, дүгнэлтийн системээр дамжуулан цахим хөгжил, харилцаа холбооны асуудал эрхэлсэн төрийн захиргааны төв байгууллагад ирүүлнэ.
2.2.Мэдээлэл хариуцагч нь зөвлөмж, дүгнэлтийн систем дэх талбарыг бүрэн бөглөж, энэ журмын хавсралтад заасан баримтыг хавсарган, хариуцсан албан хаагчийн тоон гарын үсгээр баталгаажуулсан байна.
2.3.Хүсэлтийг ажлын 3 хоногт багтаан шалгаж бүрдэл ханаагүй хүсэлтийг үндэслэл бүхий тайлбартайгаар мэдээлэл хариуцагчид буцаана.
Гурав.Хүсэлт шийдвэрлэх
3.1.Цахим хөгжил, харилцаа холбооны асуудал эрхэлсэн Засгийн газрын гишүүний шийдвэрээр байгуулсан байнгын ажиллагаатай Ажлын хэсэг мэдээллийн системд зөвлөмж, дүгнэлт гаргуулах хүсэлтийг ажлын 10 өдөрт багтаан шийдвэрлэнэ. 
3.2.Ажлын хэсэг дараах байгууллагын төлөөлөл бүхий 9 хүний бүрэлдэхүүнтэй байна:
3.2.1.цахим хөгжил, харилцаа холбооны асуудал эрхэлсэн төрийн захиргааны төв байгууллага;
3.2.2.Үндэсний дата төв;
3.2.3.И-Монгол академи;
3.2.4.Кибер халдлага, зөрчилтэй тэмцэх нийтийн төв.
3.3.Ажлын хэсгийн нарийн бичгийн даргаар цахим хөгжил, харилцаа холбооны асуудал эрхэлсэн төрийн захиргааны төв байгууллагын тухайн асуудал хариуцсан албан хаагч ажиллана.
3.4.Ажлын хэсэг дараах нөхцөл байдлыг судалж зөвлөмж, дүгнэлтийг гаргана.
[bookmark: _Hlk212800482]3.4.1.нийтийн мэдээллийн систем хоорондын харилцан уялдаа:
3.4.1.1.үндсэн болон дэмжих систем, мэдээлэл хариуцагч хооронд мэдээлэл, сервис солилцох эсэх; 
3.4.1.2.сервис хөгжүүлэхэд хялбар, олон төрлийн мэдээллийн эх үүсвэртэй холбогдох эсэх;
3.4.1.3.ашиглаж байгаа бусад мэдээллийн системтэй давхардал үүсэх эсэх; 
3.4.1.4.хаалттай болон хязгаарлалттай мэдээллийг цуглуулах, боловсруулах эсэх;
3.4.1.5.Засгийн газраас тогтоосон төсвөөс хөгжүүлэлт хийхгүй байх программ хангамжийн чиглэлд хамаарах эсэх;
3.4.1.6.тухайн байгууллагын нийтийн мэдээллийн дэд бүтцийн төлөвлөлтөд туссан эсэх.
3.4.2.нийтийн мэдээллийн системийн эдийн засгийн үр ашигтай байдал:
3.4.2.1.байгууллагын үйл ажиллагаа, хэрэглэгч үйлчилгээ авах процессыг хялбарчлах эсэх;
3.4.2.2. өгөгдөл, мэдээллийг цуглуулах, мэдээллийн сан үүсгэх эсэх;
3.4.2.3.нээлттэй эхийн лиценз ашиглах эсэх;
3.4.3.хэрэглэх технологийн нийцэл, хүний хэрэглээнд тохирсон байдал:
3.4.3.1. тухайн салбарт ашиглаж байгаа системтэй хялбар холбогдох боломжтой эсэх;
3.4.3.2.хэрэглэгч  ашиглахад хялбар, ойлгомжтой, гарын авлагатай эсэх;
3.4.3.3.олон сервисийг зэрэг ажиллуулахад ачаалал даах болон техник хангамжийн бололцоогоор өргөтгөх боломжтой эсэх;
3.4.3.4.бүх төрлийн дэлгэцийн функц дээр ажиллах боломжтой эсэх;
3.4.3.5.хиймэл оюун ашиглах эсэх, өгөгдлийг хиймэл оюунд түшиглэн бүх талбараар хайх эсэх;
3.4.3.6.мэдээллийг төрөл тус бүрээр харах, хянах, татан авах боломжтой эсэх;
3.4.4.аюулгүй, найдвартай байдлын шийдэл;
3.4.4.1.системийн нөөц сервер үүсгэх эсэх;
3.4.4.2.гацсан, доголдсон тохиолдолд автоматаар сэргэх, нөөц системд шилжих эсэх;
3.4.4.3. SSL/TLS, нэвтрэлтийн түвшин, нууцлалын бодлого төлөвлөгдсөн эсэх;
3.4.5.бусад шаардлагатай асуудал:
3.4.5.1.хууль, хөгжлийн бодлогын баримт бичигт уг үйл ажиллагааг хялбаршуулах талаар туссан эсэх;
3.4.5.2.сургалт, нэвтрүүлэлт, зохиогчийн эрхийн асуудлыг тусгасан эсэх;
3.4.5.4. хуулийн хэрэгжилтийг хангуулах бусад шаардлагатай заалт нэмэх
3.5. Ажлын хэсгийн хурлыг цахимаар, шаардлагатай тохиолдолд танхимаар зохион байгуулах бөгөөд хуралд хүсэлт гаргасан байгууллагын төлөөлөл оролцож системээ танилцуулна.
3.6. Энэ журмын 3.4-т заасан нөхцөлийг тогтооход шаардлагатай баримт бичиг хангалтгүй бол хүсэлтийг буцаах, эсхүл хүсэлт гаргагчаас нэмэлт мэдээлэл шаардаж болно.
3.7.Шаардлагатай тохиолдолд энэ журмын 3.1-д заасан хугацааг Ажлын хэсгийн дарга ажлын 5 хүртэлх хоногоор сунгаж энэ талаар системээр дамжуулан хүсэлт гаргагчид мэдэгдэл хүргэнэ.
3.8.Ажлын хэсгийн нарийн бичгийн дарга ажлын хэсгээс гаргасан зөвлөмж, дүгнэлтийг системд бүртгэж дугаар олгон, хүсэлт гаргагчид илгээнэ.

[bookmark: _Hlk188457954]Дөрөв.бусад
4.1.Ажлын хэсгийн нарийн бичгийн дарга хурлын тэмдэглэл хөтөлж, ажлын хэсгийн даргаар баталгаажуулах ба зөвлөмж, дүгнэлттэй холбоотой материалыг архивын хууль тогтоомжид нийцүүлэн байгууллагын архивд шилжүүлнэ.
4.2.Ажлын хэсэг гаргасан зөвлөмж, дүгнэлтийн хэрэгжилтэд хяналт тавина.  

[bookmark: _Hlk188457981]---оОо---







































Нийтийн мэдээллийн систем үүсгэхийн өмнө зөвлөмж, дүгнэлт гаргах 2025 оны ... дугаар сарын ... -ны өдрийн .... дугаар журмын хавсралт

